
WARQADDII LABAAD

EE RASUUL BAWLOS
U QORAY DADKII

KORINTOS

Salaan Iyo Mahadnaqid

1 Bawlos oo rasuulkii Ciise Masiix ku ah doon-
ista Ilaah, iyo walaalkeen Timoteyos waxaannu
warqaddan u qoraynaa kiniisadda Ilaah oo Kor-
intos ku taal iyo kulli quduusiinta Akhaya oo dhan
jooga.

2 Nimco ha idinla jirto iyo nabad ka timaada
Ilaaha Aabbeheenna ah iyo Rabbi Ciise Masiix.

3 Waxaa barako leh Ilaaha ah Aabbaha Rab-
bigeenna Ciise Masiix, oo ah Aabbaha naxariista
leh iyo Ilaaha gargaarka oo dhan,

4 kan naga gargaara dhibtayada oo dhan in-
aannu kuwa dhib kasta ku jira ugu gargaarikarno
gargaarka Ilaah nagu gargaaray.

5> Waayo, sida xanuunsigii Masiixu uu noogu
badan yahay, sidaas oo kalena gargaarkayagu
xagga Masiix wuu noogu badan yahay.

6 Haddii lana dhibo waa gargaarkiinna iyo
badbaadintiinna aawadood; haddii lana gar-
gaarona waa gargaarkiinna aawadiis kaasoo yee-
sha dulqaadashada aannu ku dulgaadanno isku
xXanuunsiga aannu annaguna ku xanuunsanno.

7 0o rajadayada aannu idiin qabnaa waa
hubaal, annagoo garanayna inaad tihiin kuwo

xanuunsiga qayb ku leh, sidaas oo kalena waxaad
tihiin kuwo gargaarka qayb ku leh.

8 Walaalayaalow, dooni mayno inaad ka
garaad la'aataan waxa ku saabsan dhibtayada
ee xagga Aasiya nagaga dhacday, in hoos aad
lanoogu celiyey si xooggayaga dhaafsiisan,

sidaas aawadeed ayaannu xataa nolosha uga
quusannay.

9 Laakiin annaga qudhayadu waxaannu naf-
tayada ku haysannay xukunka dhimashada, in-
aannan naftayada isku hallayn, laakiin inaannu
Ilaah isku hallayno kan sara kiciya kuwii dhintay.

10 Isagaa naga samatabbixiyey dhimasho saas
u weyn, wuuna na samatabbixin doonaa, kan
aannu rajaynayno inuu weliba na samatabbixin
doono;

11 jdinkoo nagu wada kaalmaynaya baryadaad
noo baridaan, in barakada lana siiyey kuwa
badan daraaddood, dad badan ay ku mahad-
naqaan aawadayo.

Bawlos Daacadnimadiisii

12 Waxaannu ku faanaynaa, qalbigayaguna
marag furayaa, inaannu dunida ugu soconnay
quduusnimo iyo daacadnimo xagga Ilaah, ee
uguma aan socon xigmadda jidhka laakiinse nim-
cada Ilaah, oo khusuusan xaggiinna.

13 Wax kale idiin soo qori mayno waxaad akhri-
daan oo aad garanaysaan mooyaane, 00 waanan
rajaynayaa inaad sii garan doontaan ilaa dham-

maadka. _ ,
14 Sidaad si ahaan noogu garateen inaannu

faankiinna nahay, sidaas oo kale idinkuna kaya-
gaad tihiin maalinta Rabbigeenna Ciise.



2 KORINTOS 1:15 iii 2 KORINTOS 1:24

Bawlos Imaatinkiisuu Dib U Dhigay

15 Hubaalkaas daraaddiis ayaan doonayay in-

aan horta idiin imaado inaad barako labaad
haysataan;

16 jyo inaan idin sii maro ilaa Makedoniya,
00 haddana aan Makedoniya ka imaado oo aan
idinku soo noqdo, idinkuna inaad xagga Yahu-
udiya ii ambabbixisaan.

17Haddaba markaan waxaas doonayay miyaan
rogrogay? Ama waxaan goosto miyaan u goostaa
sida uu ninka jidhka raacaa u goosto, inay xag-
gayga noqoto, Haah, haah, iyo Maya, maya?

18 Laakiin sida uu Ilaah aamin u yahay, hadalka-
yagu xaggiinna ma aha, Haah, iyo Maya.

19 Waayo, Wiilka Ilaah oo ah Ciise Masiix, ee
aannu aniga iyo Silwanos iyo Timoteyos dhexdi-
inna kaga wacdinnay, ma ahayn Haah iyo Maya,
laakiin xaggiisa waa Haah.

20 Waayo, in kastoo ay badan yihiin balla-
madii Ilaah, waxaa isaga xaggiisa ku jira, Haahda,
oo weliba xaggiisa waxaa ku jira, Aamiinta, in
xaggeenna Ilaah laga ammaano.

21 Laakiin kan ina wada xoogeeya xagga Masi-
ixa oo ina subkay waa Ilaah,

22kan haddana ina shaabadeeyey oo carbuunta
Ruuxa inagu siiyey gqalbigeenna.

23Laakiin Ilaah baan markhaati ugu yeedhayaa
xagga naftayda, waxaan Korintos u iman waayay

inaan idiin tudho. _
24 Ma aha inaannu sayid u ahaanno rumaysad-

kiinna, laakiin waxaannu nahay kuwa idinla
wada shaqgeeya farxaddiinna aawadeed, waayo,
rumaysad ayaad ku taagan tihiin.

2

1 Laakiin waxaan aniga qudhaydu goostay in-

aanan haddana caloolxumo idiinla imanin.
2 Waayo, haddaan idin calool xumeeyo, waa

kee kan iga farxinayaa Kkii aan calool xumeeyey

maahee? .
3 Waxakan ayaan u qoray inaanan markaan

imaado ka calool xumaan kuwa aan ku farxi la-
haa, anigoo idinku aaminsan dhammaantiin inay

farxaddaydu tahay farxadda kulligiin.

4 Waayo, dhib badan iyo silica qalbiga ayaan
idinku soo goray anigoo aad u ilmaynaya, 00
ma aha inaad calool xumaataan, laakiin inaad
garataan jacaylka aad u sii badan ee aan idiin
gabo.

Dembiilaha Toobadkeena Waa In La Agbalo

5 Laakiin mid wuuni hadduu qof calool
xumeeyey, aniga ima uu calool xumayn,

laakiin dhammaantiin buu si ahaan idiin calool
xumeeyey; dooni maayo inaan idin culaysiyo.

6 Tagsiirtan kuwa badani ay saareen way ku
filan tahay kaasoo kale.

7 Laakiinse waa inaad isaga cafidaan oo u gar-
gaartaan inaanay sina caloolxumo aad u badani
ligin kaasoo kale.

8 Sidaa daraaddeed waxaan idinka baryayaa
inaad jacaylkiinna u caddaysaan isaga.

9 Waayo, taa aawadeed ayaan u qoray inaan
idin imtixaamo inaad wax walba ku dhega nu-
gushihiin iyo in kale.

10 Kii aad wax ka cafidaan, aniguna waan ka
cafiyaa: waxaan anigu ka cafiyeyna, haddaan

wax ka cafiyey, waxaan uga cafiyey aawadiin
Masiix hortiisa,

11 inaan Shayddaan inaga faa'iidaysan, waayo,
innagu ma nihin kuwo jaahil ka ah xeeladdiisa.

Dhibaatooyinka Iyo Libta Xagga Injiilka

12 Markaan Taroo'as imid inaan injiilka Masiix
kaga wacdiyo, ee uu Rabbigu irid iga furay,

13 ruuxaygu ma nasan, waayo, ma aan helin
walaalkay Tiitos, laakiin iyagaan nabadgelyeeyey
00 Makedoniyaan u kacay.

14 Tlaah baa mahad leh kan had iyo goorba
libta inagu siiya Masiix, oo meel walba udgoonka
aqoontiisa gaadhsiiya, ee innaga inaga gaadhsi-
iya.

15 Waayo, waxaynu Ilaah u nahay udgoonka
Masiix xagga kuwa badbaadaya iyo kuwa
lumayaba;

16 kuwa dambe udgoonka xagga dhimasho ilaa
dhimasho, kuwa kalena udgoonka xagga nolol
ilaa nolol. Oo yaa ku filan waxyaalahan?

17Waayo, innagu la mid ma nihin kuwa badan
ee ereyga Ilaah ka baayacmushtara, laakiin sida
kuwa daacadda ah iyo kuwa Ilaah ayaynu Masiix
ugu hadallaa Ilaah hortiisa.

3

Adeegayaasha Axdiga Cusub

1 Miyaannu bilaabaynaa inaannu haddana is-
ammaanno? Ama miyaannu u baahan nahay
wargado ammaan ah in laydiin diro ama in lay-
diinka soo diro sida qaar kale?

2 Idinku waxaad tihiin warqaddayada ee qal-
bigayaga ku qoran, tan ay dadka oo dhammu
garanayaan oo akhriyaan,

3 idinkoo muuganaya inaad tihiin warqadda
Masiixa ee ah taannu ka adeegnay, ee aan khad
lagu qorin, laakiinse lagu qoray Ruuxa Ilaaha
nool, oo aan lagu qorin looxyo dhagax ah dus-
hood laakiin lagu qoray looxyo qalbiyo jiidh ah
dushood.

4Hubaalkan oo kale ayaannu Masiix ku leenna-
hay xaggii llaah;

> ma aha inaannu isku filan nahay inaannu
wax ka tashanno xagga qudhayada, laakiin isku-
fillaantayadu waa xagga Ilaah,

6 kan haddana naga dhigay kuwa ku filan in-
aannu ka adeegno axdiga cusub, ma aha xagga
gorniinka, laakiin xagga ruuxa, waayo, gorniinku
wax buu dilaa, laakiin ruuxu wax buu nooleeyaa.

7 Laakiin adeegidda dhimashada keentaa ee
gorniin lagu xardhay dhagaxyo, hadday ammaan
la ahaatay, si aan reer binu Israa'iil u karin inay
Muuse wejigiisa aad u eegaan ammaanta wejigi-
isa aawadeed ee ah tan idlaanaysa,

8 sidaanay u ahayn adeegidda ruuxa inay la

ahaan doonto ammaan?
9 Waayo, hadday adeegidda xukunka keentaa

ammaan ahayd, adeegidda xagqnimada keentaa
aad bay uga ammaan badan tahay:.

10 Waayo, wixii ammaan lahaan jiray, ammaan
kama lahayn wixii kan ku saabsan, ammaanta ka
sarraysa aawadeed.

11'Waayo, haddii waxa idlaanayaa ammaan la-
haan jiray, intee ka badan baa waxa hadhaa am-

maan leeyahay.

12 Haddaba rajo caynkaas ah oo aannu leenna-
hay aawadeed bayaan ayaannu u hadalnaa.

13 Ma nihin sida Muuse, kan indho shareertay
inaanreer binu Israa'iil aad u eegin dhammaadka
tan idlaanaysay.

14 Laakiin fikirradoodii way adkaadeen.
Waayo, tan iyo maalintaas markii axdiga hore
la akhriyo, indho shareerkaas ayaa hadha isagoo
aan laga saarin, kan xagga Masiix ka idlaaday.

15 Laakiin tan iyo maalintaas mar alla markii

Muuse wax laga akhriyo dabool ayaa qalbigooda
saaran.

16 Laakiin mar alla markii loo soo leexdo Rab-
biga daboolka waa laga qaadaa.

17 Rabbigu waa Ruuxa, oo meeshii Ruuxa Rab-
bigu joogana, waxaa jira xorriyad.

18 Laakiin dhammaanteen innagoo aan indho
shareernayn, ammaanta Rabbiga ayaynu arkay-
naa sidii oo muraayad lagu arko, oo isu-ekaanta
ayaa laynoo roogayaa, ammaan ilaa ammaan,
sida tan xagga Rabbiga Ruuxa ah ka timaada.

4

Wacdinta Aan Qalbijab Iyo Ceeb Iyo Sir Toona
Lahayn
1 Sidaas daraaddeed sida lanoogu naxariistay,
annagoo haysanna adeegiddan, galbi jabi mayno;
2 laakiin waxaannu diidnay waxyaalihii gar-
soonaa 00 ceebta ahaa, annagoo aan sirta ku so-
conaynin ama aan ereyga Ilaah qalloocinaynin,
laakiin muujinta runta ayaannu niyada dadka oo
dhan isugu bognaa Ilaah hortiisa.

3 Laakiin injiilkayagu hadduu daboolan yahay,
wuxuu ka daboolan yahay kuwa lumaya.

4Jlaaha wakhtigani wuu ka indho tiray maanka
kuwa aan rumaysanaynin, inaan iftiinka injiilka
ee ammaanta Masiix, kan ah u-ekaanta Ilaah, uu
ifin iyaga.

5 Waayo, annaga qudhayadu idinkuma
wacdinno wax nagu saabsan, laakiin waxaannu

idinku wacdinnaa wax ku saabsan Ciise Masiix
oo Rabbiga ah, iyo annagoo ah addoommadiinna

Ciise aawadiis. o )
6 Waayo, waa Ilaah kan yidhi, Iftiin ha ka ifo

gudcur, kan qalbiyadeenna uga ifay inuu iftiinka
aqoonta ammaanta Ilaah inaga siiyo Ciise Masiix
wejigiisa.
Itaaldarrada Rasuulka Iyo Xoogga Ilaah

7 Laakiin khasnaddan ayaannu ku haysannaa
weelal dhoobo ah in xoogga weynaantiisa ay ka
ahaato xaggii Ilaah ee aanay xaggayaga ka ahaan.

8 Wax walba waa lanagu dhibay, laakiin lanama

cidhiidhiyin, waannu qalbi walaacnay, laakiin ma
aannu quusan,

dwaa lana silciyey, laakiin lanama dayrin, hoos
baa lanoo tuuray, laakiin lanama baabbi'in.

10 Mar walba jidhkaannu ku sidnaa
dhimashada Ciise in haddana nolosha Ciise ay
jidhkayaga ka muugqato.

11'Waayo, annagoo nool waxaa weligayo lanoo
bixiyaa dhimasho Ciise aawadiis, in haddana
nolosha Ciise ka muugato jidhkayaga dhimanaya.

12 Sidaa daraaddeed annaga dhimashadu way
naga dhex shaqaysaa, laakiin noloshu idinkay
idinka dhex shaqaysaa.

13 Waxaannu leennahay isku ruuxa ee ru-
maysadka, sida qoran, waan rumaystay, taas
aawadeed ayaan u hadlay; annaguna waan ru-
maysannaa, taas aawadeedna waannu u hadal-

laa.
14 Waannu garanaynaa in kan sara Kkiciyey

Rabbi Ciise uu inala sara kicin doono Ciise, 0o
hortiisuu ina wada keeni doonaa idinka iyo an-
nagaba.

15 Waayo, wax waliba waa aawadiin, in nim-
cada kuwa badan ku badanu ay mahad u badiso
xXagga ammaanta Ilaah.

Dhibaato Wakhti Ah Iyo Ammaan Weligeed Ah

16 Sidaa daraaddeed galbijabi mayno, laakiin in
kastoo ninkayaga dibadda ahu uu kharribmayo,
weliba kayaga gudaha ahu maalin kastuu cus-
boonaanayaa.

17 Waayo, dhibtayada fudud ee wakhtiga yar
ah ayaa aad iyo aad noogu sii yeesha culayska
ammaanta ee weligiis ah.

18 Ma fiirsanno waxyaalaha la arko, laakiin
waxyaalaha aan la arkin, waayo, waxyaalaha
la arko in dhawr ah ayay sii joogaan, laakiin
waxyaalaha aan la arkini weligood bay sii
joogaan.

1Waayo, waxaynu og nahay, haddii gurigeenna
dhulka ee taambuug ahu uu dumo, inaynu Ilaah
xaggiisa ku leennahay dhismo, mana aha guri
gacmo lagu sameeyey, waase mid jannooyinka
weligii ku jira.

2Kan baynu ku dhex taahnaainnagoo u xiisoon-
ayna inaynu huwanno rugteenna xagga jannada

3 Haddii aynu huwan nahay laynama heli
doono innagoo qaawan.

4 Haddaba kuweenna taambuuggan ku jiraa
waynu taahnaa, innagoo layna culaysiyey, ma
aha inaynu doonayno in layna qaawiyo, laakiin

in layna huwiyo, si ay noloshu u liqgdo waxa dhi-
manaya.

5 Maxaa yeelay, kan waxakan inoo sameeyey
waa Ilaah, kan carbuunta Ruuxa ina siiyey.

6 Haddaba mar walba waynu kalsoon nahay in-
nagoo og in intaynu jidhka ku jirno aynu Rabbiga
ka maqan nahay,

7waayo, waxaynu ku soconnaa rumaysadka ee
ma aha aragga.

8 Waynu kalsoon nahay, oo waxaynu ka jecel
nahay inaynu jidhka ka magnaanno oo aynu Rab-
biga la joogno.

9 Sidaa daraaddeed haddaynu joogno iyo had-
daynu magnaannoba aad baynu u doonaynaa in-
aynu isaga ka farxinno.

10 Waayo, dhammaanteen waa in layna wada
muujiyo kursiga xukumaadda ee Masiix hortiisa,
in qof kastaa helo siday ahaayeen waxyaalihii uu
jidhka ku falay, ha ahaadeen wanaag ama share.

Jacaylka Masiixa Ayaa Na qasba

11 Sidaa daraaddeed annagoo garanayna
cabsida Rabbiga, ayaannu dadka aaminsiinnaa;
laakiin Ilaah waannu u muugannaa, waana

rajaynaynaa inaannu qalbiyadiinnana u
muuganno.

12 Annagu haddana isu kiin ammaani mayno,
laakiin waxaannu idin siinaynaa waxaad aawa-
dayo ku faantaan, inaad lahaataan waxaad ugu
jawaabtaan kuwa wejiga ku faana ee aan qalbiga

ku faanin.
13 Maxaa yeelay, haddii aannu waalan nahay

waa Ilaah aawadiis, haddii aannu miyir gabnona

waa aawadiin. y
14 Waayo, jacaylka Masiix ayaa na qasba, anna-

goo tan xisaabna inuu mid dhammaan u dhintay,
sidaa daraaddeed ayay dhammaan dhinteen.

15 Isagu wuxuu u dhintay dhammaan in kuwa
nooli aanay u sii noolaan nafsaddooda laakiin ay
u sii noolaadaan kan aawadood u dhintay oo u
sara kacay.

Nolosha Cusub

16 Taa aawadeed tan iyo haddeer ninna jidhka
ku garan mayno, in kastoo aannu Masiix jidhka
ku garan jirnay, haddase isaga sidaas u sii garan
mayno.

17 Sidaas daraaddeed haddii qof Masiix ku jiro
waa abuur cusub, oo waxyaalihii hore way id-
laadeen, bal eega, wax waliba way cusboon-

aadeene. _ '
18 Laakiin wax waliba waa xagga Ilaah kan in-

agula heshiiyey Masiix, 0o na siiyey adeegidda
heshiisnimada,

19 taas waxa weeye, Ilaah duniduu Masiix
kula heshiiyey, isagoo aan dembiyadooda ku
xisaabaynin, oo noo dhiibay hadalka heshiisni-
mada.

Wacdinta Heshiisiiska

20 Sidaas daraaddeed ergo ayaannu u nahay
Masiix aawadiis, sidii Ilaah oo idinka baryaya
xXaggayaga, Masiix aawadiis waxaannu idinku
baraynaa, Ilaah la heshiiya.

21Wuxuuisaga oo aan dembiaqoonin ka dhigay
inuu dembi nogdo aawadeen, inaynu nogonno
xagnimada Ilaah ee ku jirta isaga.

6

1 Annagoo la shaqgaynayna Ilaah waxaannu
idinka baryaynaa inaydnaan micnela'aan u
gaadan nimcadii Ilaah,

Zwaayo, wuxuu leeyahay,

Wakhti la agbalay ayaan ku dhegaystay,

Oo maalintii badbaadintana ayaan ku caawiyey.
Bal eeg, hadda waa wakhtigii la agbalay; bal eeg,

hadda waa maalintii badbaadinta.
3 Annagu ninna wax uu ku turunturoodo uma

dhigno, si aan adeegiddayada waxba looga shee-
gin.

4 Laakiin sida midiidinyada [laah ayaannu wax
walba isugu caddaynaynaa dulqaadasho badan,
annagoo ku dhex jirna dhibaatooyin, iyo baahi,
iyo cidhiidhiyo,

5iyo karbaashyo, iyo xabsiyo, iyo rabshooyin, iyo
hawlo, iyo soo jeedid, iyo soomid,

6 annagoo isku caddaynayna daahirnimo, iyo
aqoon, iyo samir, iyo roonaan, iyo Ruuxa Qudu-
uskaa, iyo jacayl aan labaweji lahayn,

7iyo hadalka runtaa, iyo xoogga Ilaah, iyo hubka
xagnimada ee midigta iyo bidixdaba,

8 haddii lana maamuuso iyo haddii lana maa-
muus jebiyoba, haddii war xun lanaga sheego,
iyo haddii war wanaagsan lanaga sheegoba, sida
annagoo ah khaa'inno laakiin kuwa runta ah;

9 sida kuwo aan la garanaynin laakiin la yaqaan,
sida kuwo dhimanaya, laakiin bal eeg, waannu
nool nahaye, sida kuwo la edbiyo, laakiin aan
dhimasho la gaadhsiin,

10 sida kuwo la calool xumeeyey, laakiin weli
had iyo goorba farxa, sida masaakiin, laakiin
dad badan hodansiiya, sida kuwo aan waxba
haysanin laakiin wax walba leh.

Qalbifurnaan Iyo Jacayl

11 Afkayagu waa idiin furan yahay, idinka
dadka Korintosow, galbigayaguna si weyn buu
idiinku furan yahay:.

12 Annagu idinma aannan cidhiidhiyin, laakiin
wazxaa idin cidhiidhiyey jacaylkiinna oo qudha.

13 Haddaba idinkuna sidaas oo kale abaalgud
ahaan u qalbi furnaada. Waxaan idiinla hadlayaa
sida carruutayda oo kale.

Waa Laga Gigay In Lala Saaxiibo Kuwa Aan

Rumaysnayn Masiix

14 Ha nogonina kuwo ku xidhan kuwa aan ru-
maysanaynin, waayo, sidee bay xagqnimada iyo
dembigu isu weheliyaan, ama sidee bay iftiinka
iyo gudcurku isu dhex galaan?

15 0o sidee bay Masiix iyo ina belaayo isku mid
u yihiin? Ama maxaa ka dhexeeya mid rumaysta
iyo mid aan rumaysanaynin?

16 Macbudka Ilaah sidee buu ula mid yahay
sanamyada? Waayo, innagu waxaynu nahay

macbudka Ilaaha nool, siduu Ilaah yidhi, Iyaga

waan dhex joogi doonaa, waanan dhex socon

doonaa, Ilaahoodaan ahaan doonaa, oo iyaguna

dadkaygay ahaan doonaan.

17Sidaa daraaddeed,

Ka soo baxa dhexdooda oo ka soocma, ayuu Rab-
bigu leeyahay,

Oo ha taabanina wax aan daahir ahayn,

Waanan idin agbali doonaa.

18 Waxaan idiin ahaan doonaa Aabbe,

Oo idinkuna waxaad ii ahaan doontaan wiilal iyo
gabdho,

ayuu Rabbiga Qaadirka ahu leeyahay.

7

1 Haddaba, gacaliyayaalow, innagoo
ballamadan haysanna, aan iska safayno
nijaas kasta oo jidhka iyo ruuxa ku jirta,
innagoo quduusnimada kaamilayna oo Ilaah
ka cabsanayna.

Welweliddii Iyo Dhiirrigelintii
2 Qalbiyadiinna noo fura. Ninna ma aannu
xXumayn, ninna ma aannu hallayn, ninna wixiisa

ma aannu damcin. o
3 U odhan maayo inaan idin xukumo, waayo,

markii hore ayaan idhi, Qalbiyadayada ayaad ku
jirtaan inaynu wada dhimanno oo aynu wada

noolaanno. o
4limaan weyn ayaan idinku gqabaa, oo aad baan

idiinku faanaa. Dhiirranaan baa iga buuxda, oo
mar kastoo aan dhibaataysan nahayna farxad
ayaa aad iiga badata.

> Waayo, markaannu Makedoniya nimid
jidhkayagu ma nasan, laakiin wax kasta waannu
ku dhibtoonnay. Xagga dibadda waxaa jiray
dagaallo, xagga gudahana waxaa jirtay cabsi.

6 Laakiin Ilaaha dhiirigeliya kuwa is-
hoosaysiiya ayaa nagu dhiirrigeliyey imaatinka
Tiitos;

7 mana aha imaatinkiisa oo keliya, laakiin
wuxuu nagu dhiirrigeliyey dhiirrigeliskii aad is-
aga dhiirrigeliseen. Wuxuu noo sii sheegay xi-
isahaiyo caloolxumaanta iyo dadaalka aad ii gab-
taan, si aan weliba aad ugu sii farxay.

8 Waayo, in kastoo aan warqaddaydii idinku
calool xumeeyey, kama qoomameeyo, in kas-
too aan markii hore ka gqoomameeyey, waayo,
waxaan gartay warqaddaas inay idin calool xu-
maysay, saacadna ha ahaatee.

9 Haddana waan ku farxayaa, mana aha in-
aad si kale u calool xumaateen, laakiin inaad u
calool xumaateen toobadkeenidda, waayo, waad
u calool xumaateen sida Ilaah doonayay, inaanad
waxba xaggayaga ku khasaarin.

10 Maxaa yeelay, caloolxumaanta ah sida Ilaah
doonayo waxay keentaa toobadda xagga bad-
baadada ee aanlaga qoomamayn, laakiin caloolx-
umaanta dunidu waxay keentaa dhimasho.

11 Bal ogaada, waxakan aad ka calool xumaa-
teen sida Ilaah doonayay wuxuu dhexdiinna ka
soo saaray dadaal, iyo iscaddayn, iyo cadho, iyo
cabsi, iyo xiiso, iyo qiiro, iyo ciqaabid waaweyn.
Wax walba waad isku caddayseen inaad xaalka

ku eedla'dihiin.
12 Haddaba in kastoo aan idiin soo qoray, uma

aan qorin kan wax xumeeyey aawadiis, ama kan
la xumeeyey aawadiis, laakiin in dadaalka aad
noo gabtaan laydinka muujiyo Ilaah hortiis.

13Sidaa aawadeed waa lana dhiirrigeliyey. Dhi-
irrigeliskii aad na dhiirrigeliseenna farxad ka
sii badan ayaannu ku faraxnay, farxadda Tiitos
aawadeed, waayo, dhammaantiin ruuxiisaad na-
siseen.

14 Waayo, haddii aan xaggiisa wax uun idinku
faaniyey, ma aan ceeboobin, laakiin wax walba
run ahaan ayaannu idinkula hadalnay, sidaas oo
kale ayaa faankayagii aan Tiitos u sheegay run u
noqday.

15 Jacaylkiisuna wuu ku sii badan yahay xag-
giinna, maxaa yeelay, wuxuu xusuustaa dham-
maantiin addeeciddiinna iyo sidaad idinkoo cab-
sanaya oo gariiraya u dhowayseen.

16 Waan ku faraxsanahay inaan wax walba
kalsooni weyn idiinku gabo.

8

Wax-u-Ururinta Masaakiinta Yeruusaalem

1 Haddaba, walaalayaalow, waxaannu idin
ogeysiinaynaa nimcada Ilaah oo la siiyey
kiniisadaha Makedoniya,

2 si, markii dhib lagu tijaabiyey, farxaddooda
badan iyo miskiinnimadooda weyni ay ugu bad-
naadeen hodantinimada deegsinimadooda.

3 Waayo, waxaan u marag furayaa inay tabar-
tooda ku siiyeen, oo weliba si dhaafsiisan tabar-
tooda, siday u doonayeen,

4 jyagoo aad nooga baryaya inaannu ka gud-
doonno hadiyadda qaybta kuleh adeegidda xagga
quduusiinta,

5 00 mana aha sidaan rajaynay, laakiin hortii
way isa siiyeen Rabbiga iyo annagaba sidii Ilaah
doonayay.

6 Sidaas daraaddeed Tiitos waannu ka barin-
nay, in siduu hortii u bilaabay, sidaas oo kale uu

idiinku dhammeeyo nimcadatan.

7 Laakiin sidaad wax kasta badnaan uga
haysaan xagga rumaysadka, iyo hadalka, iyo
aqoonta, iyo dadaalka oo dhan, iyo jacaylka aad
noo qabtaan, waa inaad nimcadanna badnaan
uga haysaan.

Ciise Waa Masaal
8 U hadli maayo amar ahaan, laakiin inaan
dadaalka kuwa kale ku caddeeyo lillaahinimada
jacaylkiinna.
9Waad garanaysaan nimcada Rabbigeenna Ci-
ise Masiixinisagoo hodan ah uu aawadiin miskiin

u nogday, inaad miskiinnimadiisa hodan ku no-
gotaan.

10 0o sidan ayaan idinkula talinayaa, waayo,
tanu way idiin dhaantaa idinkoo ah kuwii san-
naddii hore ugu hor bilaabay inay sameeyaan,
mana aha inaad samaysaan oo keliya, laakiin
waanad doonaysaan.

11 Laakiin hadda shaqaddii dhammeeya, in
sidaad diyaar u ahaydeen, aad haddana ugu
dhammaysaan waxaad awooddaan.

12Waayo, haddii diyaar la yahay, sida loo haysto
ayaaloo agbalaa ee ma aha sidaan loo haysan.



2 KORINTOS 8:13 xviii 2 KORINTOS 8:22

13 Waayo, tan u odhan maayo in kuwa kale la
daayo oo idinka laydin dhibo,

14]aakiin sida ay sinnaantu tahay, wax ka siiya
waxa badan ee aad wakhtigan la joogo haysataan,
waayo, way baahan yihiin, inay waxooda badan
wax idinka silyaan markaad baahataan, si ay sin-
naani u dhacdo,

15 sida qoran, Kii wax badan soo gurtay, waxba
uma hadhin, kii wax yar soo gurtayna, waxba
kama dhinmin.

Tiitos Iyo Kuwo Kale Dadaalkooda

16 Laakiin Ilaah baa mahad leh kan qalbiga
Tiitos geliyey dadaalka aan idiin gabno oo kale.

17 Waayo, wuu agbalay baryadayadii, laakiin
isaga qudhiisu aad buu u doonayaa inuu idiin
yimaado, maxaa yeelay, wuu idiin xiisoonayaa.

18Waxaannuisagala dirnay walaalka ammaan-
tiisa xagga injiilku kiniisadaha oo dhan wada
gaadhay.

19 Sidaas oo keliyana ma aha, laakiin isagu waa
kii ay kiniisaduhu ka dhigeen inuu nala socdaalo
hadiyaddan aawadeed tan aannu uga adeegno
Rabbiga ammaantiisa aawadeed iyo in la arko
diyaarnimadayada.

20 Waxaannu iska jiraynaa inaan qofna nagu
masabidin deeqgsinimadan aannu ka adeegno,

21waayo, waxaannu ka tashannaa waxyaalaha
wanaagsan, mana aha Rabbiga hortiisa oo keliya,

laakiin dadka hortiisana.
22 Waxaannu iyaga la dirnay walaalkeen kan

aannu marar badan caddaynay inuu waxyaalo
badan ku dadaalo, haddeerna weliba wuu ka sii

dadaal badan yahay hubaasha weyn ee uu xaggi-
inna ku gabo aawadeed.

23 Tiitos waxaa weeyaan wehelkayga iyo ila-
shaqeeyahayga xaggiinna; walaaleheenna waa
kuwa kiniisaduhu idiin soo direen, waana yihiin

ammaanta Masiix. o
_ 24 Sidaa daraaddeed kiniisadaha hortooda
iyaga caddaan ugu tusa jacaylkiinna iyo faanka

aannu idiin gabno.

9

1 Looma baahna inaan idiin soo qoro wax ku
saabsan caawimaadda xagga quduusiinta,

2 waayo, waan garanayaa diyaarnimadiinna
aan kuwa Makedoniya idinku faaniyey, in dadka
Akhaya sannaddii hore ay diyaar ahaayeen, 00
jacaylkiinna kulaylkiisuna badidood buu sii ki-
ciyey.

3 Laakiin waxaan u dirayaa walaalaha si aan
faanka aannu idinku faaninnay micnela'aan
loogaga dhigin xaalkan, inaad diyaar u ahaataan
sidaan idhi,

4 waaba intaasoo aannu faankan _ku
ceebownaaye, annagoo keliyana ma aha, laakiin

idinkuna waad ku ceeboobaysaan, haddii kuwo
reer Makedoniya ahi ay i soo raacaan oo ay idin
arkaan idinkoo aan diyaar ahayn.

> Taas aawadeed waxaan u maleeyey inay
dhaanto inaan walaalaha ka baryo inay hortay
idiin yimaadaan, inay hore diyaar uga sii dhigaan
deeqda aad ballanqaaddeen, inay taasi diyaar u
ahaato deeq ahaan, mana aha qasab ahaan.

Deegsinimo Iyo Hadiyadda Ilaah

6 Laakiin tan ogaada, Kii wax yar beeraa, wax
yar buu goostaa, kii wax badan beeraana, wax
badan buu goostaa.

7 Qof kastaa wax ha u bixiyo siduu qalbiga
ka goostay, oo yaanu ku bixin caloolxumo ama
qasab, waayo, Ilaah wuxuu jecel yahay kan
farxad wax ku bixiya.

8 laah wuxuu karaa inuu nimco oo dhan idiin
badiyo inaad mar walba wax kasta oo idinku filan
haysataan inaad shuqul kasta oo wanaagsan ku
badisaan;

9sida qoran,

Isaguwuu kala firdhiyey, masaakiintana wax buu
siiyey,

Xagnimadiisuna way sii jirtaa weligeedba.

10 Kii beerreyga siiya abuur uu abuuro iyo kibis

uu cuno, wuu siin doonaa wuuna badin doonaa

abuurkiinna aad abuuraysaan, wuuna kordhin

doonaa midhaha xagnimadiinna.

11 Wax kasta idinka waa laydinku hodansiin

doonaa xagga deeqsinimada inaga dhex shaqaysa

00 dhan ee aawadeed Ilaah loogu mahadnaqo.

12 Waayo, samaynta shuqulkani ma dhammay-

stirto waxa dhiman ee ay quduusiintu u baahan

yihiin oo qudha, laakiin waxaa kale oo ay kord-

hisaa in Ilaah aad loogu mahadnaqo.

13 Caddaynta adeegiddan aawadeed, waxaa Ilaah

looammaanaa addeeciddiinna markaad girataan

injiilka Masiix, iyo deeqgsinimada markaad la

wadaagtaan iyaga iyo dadka kale oo dhan.

14 Way idiin duceeyaan, wayna idiin xiisoodaan
nimcada aad u badan ee Ilaah ee idinku jirta
aawadeed.

15Tlaah baa mahad leh hadiyaddiisa aan la sheegi
karin aawadeed.

10

Bawlos Amarkiisii Wuxuu Ka Yimid Ilaah

1 Aniga qudhayda oo Bawlos ah waxaan idinku
baryayaa gqabownimada iyo raxmadda Masiixa,
anigoo is-hoosaysiiya markaan dhexdiinna joogo,
laakiin xaggiinna geesi ku ah markaan idinka
maqnahay:.

2 Laakiin waxaan idinka baryayaa inaanan
anigu markaan joogo geesi ku ahaan hubaashaas
aan u malaynayo inaan geesi ku ahaado xagga

kuwa nagu tirinaya inaannu sida jidhka ku so-
conno.
3 Maxaa yeelay, in kastoo aannu jidhka ku so-

conno, sida jidhka uma dagaallanno,

4 waayo, hubka dagaalkayagu ma aha xagga
jidhka, laakiin xoog bay leeyihiin Ilaah hortiisa in
galcado lagu dumiyo.

> Waxaannu baabbi'innaa murannada, iyo wax
kasta oo sarreeya oo aqoonta Ilaah iska sarraysi-
iya, oo fikir kasta maxbuus baannu ka dhignaa, si
uu Masiix u addeeco,

6 annagoo u diyaar ah inaannu ka aarsanno
caasinimo oo dhan markii ay addeeciddiinnu
kaamil noqoto.

7Wazxaad eegaysaan waxa idin hor yaal. Had-
dii qof uun isku hubo inuu ka mid yahay kuwa

Masiix, midkaasi mar kale isaga qudhiisu ha ka fi-
irsadoin, siduu isagu uga mid yahay kuwa Masiix,
aannu annaguna uga mid nahay:.

8 Waayo, in kastoo aan si badan ugu faanayo
amarkayaga uu Rabbigu noo siiyey inaannu

idinku dhisno ee aanu noo siin inaannu idinku
duminno, weliba layma ceebayn doono.

9Tan waxaan u idhi inaanan u ekaan sidii ani-
goo warqadahayga idinku cabsiinaya.

10 Waayo, waxay yidhaahdaan, Warqadihiisu
culays iyo xoog bay leeyihiin, laakiin joogidda
jidhkiisu way tabardaran tahay, oo hadalkiisana
waa la fududaystaa.

11 Kaasoo kale ha ogaado in sidaannu xagga
hadalka warqadaha ku nahay markaannu
magan nahay, aannu xagga falimaha ku nahay
markaannu joogno.

12 Waayo, kuma dhacno inaannu isku tirinno
ama isu ekaysiinno kuwa is-ammaana. Laakiin
iyaga qudhooda oo isku giyaasaya qudhooda oo
isu ekaysiinaya qudhooda waa garaadlaawayaal.

13 Isu faanin mayno si giyaastayada dhaafsi-
isan, laakiin sida ay tahay qgiyaasta Ilaah noo
gaybiyey inay qiyaas ahaato, si aannu idiin soo
gaadhno.

14 Waayo, annaga qudhayadu si dhaafsiisan
isugu kala bixin mayno sidii annagoo aan idin
soo gaadhin; waayo, xataa idinka ayaannu idiinla
nimid injiilka Masiix,

15 annagoo aan si dhaafsiisan uga faanayn
hawlihii dadka kale, laakiin rajo u leh intuu ru-
maysadkiinnu korayo inaannu aad iyo aad ugu
weynaan doonno dhexdiinna sida soohdintayada

ah,

16 si aannu injiilka ugu wacdinno meelaha
idinka shisheeya oo aanan ku faanin waxa laga
diyaariyey qof kale soohdintiisa.

17Kii faanaa, Rabbiga ha ku faano.
18 Ma aha ka qudhiisa ammaana ka loo bogaa,
laakiin waa ka uu Rabbigu ammaano.

11

Waxyaalo Uu Bawlos Xaq U Lahaa Rasuulni-
madiisii Aawadeed

1 Waxaan jeclaan lahaa inaad iigu dulqaa-
dataan dogonnimadayda yar. Laakiin waad ii
dulgaadataan.

2 Waxaan idiinku masayrsanahay masayr
xagga Ilaah ah, waayo, waxaan idiin guuriyey
nin Kkeliya, inaan idiin dhiibo Masiix idinkoo ah
bikrad daahir ah.

3 Laakiin waxaan ka bagayaa in maankiinna
laga halleeyo lillaahinimada iyo daahirnimada
xXagga Masiix, sidil abeesadii xeeladdeedii Xaawa
ugu khiyaanaysay oo kale.

4 Waayo, haddii mid yimaado oo idinku
wacdiyo Ciise kale oo ah ku aanan ku wacdiyin,

ama haddii aad heshaan ruux ka duwan kii aad
hesheen, ama injiil ka duwan kii aad agbasheen,

si wanaagsan ayaad ugu dulqaadataan.

5>Waxaan umalaynayaainaanan sina ugaliidan
rasuulladaas ugu waaweyn.

6 Laakiin in kastoo aanan hadalka ku fiicnayn,
aqoonta waan ku fiicanahay, oo taasaannu si
kasta idiinku muujinnay dadka oo dhan hortiisa.

7Dembi miyaan falay markaan is-hoosaysiiyey
inidinkalaydin sarraysiiyo, maxaa yeelay, injiilka
Ilaah ayaan idinku wacdiyey hadiyad ahaan?

8 Kiniisado kale ayaan dhacay, anigoo musha-
haaro ka qaadaya, si aan idiinku adeego.

9Markaan idinla joogay oo aan wax u baahnaa,
ninna culays kuma aan hayn, waayo, walaali-
hii markay Makedoniya ka yimaadeen waxay ii
dhammaystireen waxaan u baahnaa, oo si kas-
tana waan isu celiyey si aanan idiin culaysin,
waanan isa sii celin doonaa.

10 Sida Masiixa runtiisu ay iigu jirto, faankan
laygama joojin doono xagga dalalka Akhaya.

11 Waayo? Ma waxay tahay inaanan idin je-
clayn? Ilaah baa garan.

12T.aakiin waxaan samaynayo, waan sii samayn
doonaa, inaan ka gooyo waxay kuwa doonaya
inay wax ku faanaan ku faani lahaayeen, in
wazxay ku faanaan loo garto inay sidayada oo kale
yihiin.

13 Kuwaas oo kale waa rasuullo been ah iyo
shageeyayaal khaa'inno ah iyagoo isu ekaysi-
inaya rasuullada Masiix.

14 Oo layaabna ma leh, waayo, Shayddaanka
qudhiisu wuxuu isu ekaysiiyaa malaa'igta ifti-
inka.

15 Haddaba wax weyn ma aha haddii ay
midiidinyadiisuna isu ekaysiiyaan midiidinyada
xXagnimada, iyagoo dhammaanshahooduuahaan
doono sida shuqulladooda.

Bawlos Oo Ku Dhibaatooday Rasuulnimadiisii

16 Haddana waxaan leeyahay, Qofna yaanu do-
gon ii malayn, laakiin haddaad ii malaysaan,
weliba sida doqon ii qaata inaan aniguna in yar

faano.
17 Waxaan ku hadlayo ugu hadli maayo sida

Rabbigu doonayo, laakiin si dogonnimo ah iyo si
geesinimadan faanka ah ayaan ugu hadlayaa.

18 Siday kuwa badanu jidhka ugu faanaan,
ayaan anna ugu faani doonaa.

19Waayo, idinku si farxadleh ayaad doqonnada
ugu dulgaadataan idinkoo caqli leh.

20Idinku waad u dulqaadataan nin hadduu idin
addoonsado, hadduu wixiinna cuno, hadduu wax
idinka qaato, hadduu isa sarraysiiyo, hadduu we-
jiga idinka dharbaaxo.

21 Waan ka xishoonayaa inaan idhaahdo,
Waannu tabardaran nahay. Laakiin weliba wax
kasta oo uu qof geesi ku yahay, aniguna geesi
baan ku ahay (sida dogon ayaan u hadlayaa).

22 Jyagu ma Cibraaniyo baa? Anna waan ahay.
Ma reer binu Israa'iil baa? Anna waan ahay. Ma
dhashii Ibraahim baa? Anna waan ahay.

23 Iyagu ma Masiix bay u adeegaan? Si ka sii
badan ayaan ugu adeegaa. Sidii qof waalan ayaan
u hadlayaa. Waan ka hawlo badnaa, waanan ka
xabsi badnaa, karbaashyo tirola'aan ahna waa
laygu dhuftay, marar badanna dhimashaan ku
dhowaaday.

24 Shan goor Yuhuuddu waxay i karbaasheen

afartan mid la'.
25 Saddex goorna ulaa laygu dhuftay, marna

waa lay dhagxiyey, saddex goor doonni baa ila
jabtay, habeen iyo maalinna waxaan ku jiray

badda.
26 Marar badan baan safray, xagga webiyadana

khatar baan galay, xagga tuugaggana Kkhatar
baan galay, xagga dadkaygana khatar baan galay,
xagga dadka aan Yuhuuddu ahaynna khatar baan
galay, xagga magaaladana khatar baan galay,
xagga cidladana khatar baan galay, xagga bad-
dana khatar baan galay, walaalo been ah dhex-
doodana khatar baan ku galay.

27 Waxaanna ku jiray dhib iyo daal, marar
badanna hurdola'aan iyo gaajo iyo harraad,
marar badanna cuntola'aan iyo qabow iyo arrad.

28 Waxyaalahaas dibadda ahna waxaa ii dheer-

aad ah waxaa maalin walba i1 dhiba ee ah kawel-
welidda kiniisadaha oo dhan. .

29 Kumaa itaaldaran oo anna aanan itaal dar-
nayn? Kumaa la xumeeyey oo aanan ka guban?

30 Hadday tahay inaan faano waxaan
ku faanayaa waxyaalaha ku saabsan
itaaldarradayda.

31Tlaaha ah Aabbaha Rabbi Ciise, kan barakada
leh weligiis, wuxuu yaqaan inaanan been shee-
gaynin.

32 Xagga Dimishaq taliyihii ka hooseeyey bo-
qorkii Aretas ahaa ayaa gaadh ka qabtay magaal-
ada reer Dimishaq si uu ii gabto.

33 Markaas anigoo dambiil ku jira ayaa daaqad
xagga derbiga hoos laygaga dejiyey oo aan gacmi-
hiisii ka baxsaday.

12

Riyooyin Iyo Itaaldarro

1 Waa inaan faano in kastoo aanay waxtar la-
hayn, laakiin waxaan gaadhi doonaa riyooyin iyo
waxa Rabbigu muujiyo.

2Waxaan garanayaa nin Masiix ku jira oo afar
iyo toban sannadood ka hor kor loo qaaday ilaa
samada saddexaad. Inuu jidhka ku jiray iyo in-
aanu jidhka ku jirin garan maayo, Ilaah baase
garan.

3 0o waxaan garanayaa ninkaas, laakiin inuu
jidhka ku jiray iyo inaanu jidhka ku jirin garan
maayo, Ilaah baase garan.

4 Jsaga kor baa loogu qaaday Firdooska, oo
wuxuu magqlay erayo aan lagu hadlin 0o aan nin
loo idmin inuu ku hadlo.

5 Kaasoo kale xaggiisa waan ku faani doonaa,
laakiin xaggayga kuma faani doono, itaaldarra-
dayda mooyaane.

6 Waayo, haddaan dooni lahaa inaan faano, do-
gon ma ahaan doono, waayo, runtaan ku hadli
doonaa; laakiin waan iska celiyaa inaanu qofna
ii malayn mid ka weyn wuxuu igu arko ama iga
maqlo.

7Inaanan isu sarraysiin waxyaalaha lay muu-
jiyey weynaantooda dheer aawadeed, waxaa lay
silyey wax jidhkayga muda oo ah mid Shayddaan
uu soo diray inuu i kadeedo, si aanan isu sar-
raysiin.

8 Waxaas aawadiis saddex goor ayaan Rabbiga
ka baryay in waxaasi iga fogaado.

9 00 isagu wuxuu igu yidhi, Nimcadaydu way
kugu filan tahay; maxaa yeelay, xooggaygu wuu
ku dhan yahay itaaldarrada. Sidaa aawadeed

anigoo faraxsan ayaan ku faanayaa itaaldar-
rooyinkayga in xoogga Masiixu igu soo dego.

10 Sidaa aawadeed waxaan ku farxaa itaaldar-
rooyin iyo hadallo cay ah iyo baahiyo iyo sile-

cyo iyo dhibaatooyin Masiix aawadiis, waayo,
markaan itaal daranahay, ayaan xoog badnahay.

Bawlos Faankiisii

11 Dogon baan noqday; idinkaase igu qasbay.
Waxay ahayd inaad i ammaantaan, waayo, sinaba
ugama aan liidan rasuulladii ugu wada waawey-
naa, in kastoo aanan waxba ahayn.

12 Hubaal rasuul calaamooyinkiis ayaa si
dulgaad leh laydiinka dhex sameeyey xagga
calaamooyin iyo yaabab iyo shuqullo xoog leh.

13 Maxaa idinka dhiman oo aad uga liidataan
kiniisadaha kale, anigoo aan idin culaysin mooy-
aane? Xumaantan aawadeed iga raalli ahaada.

14 Markan waa markii saddexaad oo aan diyaar
u ahay inaan idiin imaado; oo idinma culaysin
doono, maxaa yeelay, idinkaan idin doonayaa
ee ma doonayo wixiinna; waayo, ma aha inay
carruurtu waalidkood wax u kaydiso, laakiin waa
inuu waalidku carruurta wax u kaydiyo.

15 Anna si farxad leh ayaan isu bixin, naftiin-
naanan isu bixin. Haddii aan aad idiin jeclahay,
ma si ka yar baa lay jecel yahay?

16 Hase ahaatee, anigu idinma aan culaysin,
laakiin khaa'in baan noqgday oo sir baan idinku
gabtay.

17 Miyaan faa'iido ahaan wax idiinkaga qaatay
kuwii aan idiin soo diray midkoodna?

18 Tiitos waan waaniyey, walaalkeenna waan la
diray isagii. Tiitos miyuu faa'iido ahaan wax idi-
inkaga qaatay? Miyaannan isku ruux ku socon?
Miyaannan isku tallaabooyin ku socon?

19 Haatan waxaad u malaynaysaan inaannu
iska kiin daafacayno. Ilaah hortiisa waxaannu u
hadlaynaa sida kuwo Masiix, oo gacaliyayaalow,
wax kastaba waxaannu u samaynaa si aad u

dhisantaan. _
20 Waayo, waxaan ka cabsanayaa in, kolkaan

imaado, aan idinka waayo sidaan doonayo inaad
ahaataan, idinna aad iga weydaan sidaad doon-
aysaan inaan ahaado, waaba intaasoo ay jiraan
dirir, iyo masayr, iyo xanaag, iyo iskala qaybqay-
bin, iyo cay, iyo xan, iyo qabweynaan, iyo rab-
shooyin;

21 waaba intaasoo kolkaan mar kale imaado
uu Ilaahay hortiinna igu hoosaysiiyaa, oo aan u

baroortaa kuwo badan oo hadda ka hor dem-
baabay, oo aan ka toobadkeenin wasakhnimadii

iyo sinadii iyo nejisnimadii ay faleen.

13
Digidda
1 Socodkan aan idiin imanayo waa kaygii sad-

dexaad. Laba ama saddex markhaati afkooda
ayaa eray walba lagu xaqiigayn doonaa.

2 Markii horaan idhi, haddana waan leeyahay;

sidaan idinku idhi markii labaad oo aan idinla
joogay, ayaan haatanna anoo idinka maqgan ku

leeyahay kuwii hadda ka hor dembaabay iyo inta
kale oo dhanba in haddaan mar kale imaado,
aanan u tudhayn iyaga,

3 waayo, waxaad doondoonaysaan wax cad-
deeya in Masiixu iga dhex hadlayo, kan aan xag-
giinna ku itaalka yarayn, laakiinse dhexdiinna ku
xoogga badan.

4 Waayo, isagoo itaaldaran ayaa iskutallaabta
lagu qodbay, laakiin wuxuu ku nool yahay xoogga
[laah. Annaguba isaga waannu la itaal yar nahay,
laakiin isagaannu xaggiinna kula noolaan doon-
naa xoogga Ilaah.

SIsjirraba inaad iimaanka ku jirtaan iyo in kale,
oo bal istijaabiya. Oo miyeydnaan is-ogayn in
Ciise Masiix idinku jiro haddaydnan ahayn kuwo
aan loo bogin?

6 Laakiin waxaan rajaynayaa inaad ogaan
doontaan inaannan ahayn kuwo aan loo bogin.

7Hadda waxaannu Ilaah ka baryaynaa inayd-
naan wax shar ah samayn, mana aha inaannu an-
nagu u muuganno sidii kuwo loo bogay, laakiinse
waainaad idinku samaysaan waxa wanaagsan, in
kastoo aannu nahay sidii kuwo aan loo bogin.

8 Waayo, annagu ma samayn karno wax runta
ka gees ah, laakiinse waxaannu samayn karnaa
wax runta la jira.

9Waayo, waannu ku faraxnaa markaannu itaal
yar nahay, idinkuna aad itaal weyn tihiin. Wax
kalena Ilaah baannu ka baryayna oo waa kaamil-

nimadiinna.
10 Sababtan aawadeed ayaan waxyaalahan u

goray intaan maqgnaa, si aanan markaan joogo
si adag idiinkula macaamiloon sida amarkii Rab-
bigu ii siiyey inaan idinku dhiso oo aanan idinku
dumin.

Dhammaadka
11 Ugu dambaysta, walaalayaalow, waxaan

idinku leeyahay, Nabadgelyo. Qummanaada,
dhiirranaada, isku fikir ahaada, nabad ku jooga,
oo Ilaaha jacaylka iyo nabaddu wuu idinla joogi

doonaa.
12Dhunkasho quduus ah midkiinba midka kale

ha ku salaamo. _ o
13 Quduusiinta oo dhammi way idin soo salaa-
mayaan.

14Nimcada Rabbi Ciise Masiix iyo jacaylka Ilaah
iyo wehelnimada Ruuxa Quduuska ahu kulligiin
ha idinla jireen.

